
Nafarroako Gorteetako kide den eta Unión del Pueblo Navarro (UPN) talde parlamentarioari atxikita dagoen Leticia San Martín Rodríguez andreak, Legebiltzarreko Erregelamenduan ezartzen denaren babesean, honako mozio hau aurkezten du, Osoko Bilkuran eztabaidatzeko:
Zioak.
Osasunari buruzko apirilaren 25eko 14/1986 Lege Orokorrak berrogeita hamalaugarren artikuluan ezartzen du autonomia-erkidego bakoitzak Osasun Plan bat egin behar duela, Osasun Zerbitzuaren helburuak betetzeko beharrezkoak diren osasun-ekintza guztiak bilduko dituena. 
Definizioz, Osasun Plan bat legegintzaldietatik harago doa eta izaera estrategikoa du; izan ere, bertan lehentasunak ezartzen dira, estrategiak planifikatzen dira eta aldaketa-ekintzak eta -ekimenak sustatzen dira, herritarren osasun-maila eta bizi-kalitatea hobetzeko behar den irismen luzearekin. 
Nafarroan lau Osasun Plan egon dira: 1991-2000 Osasun Plana, 2001-2005 Osasun Plana, 2006-2012 Osasun Plana eta 2014-2020 Osasun Plana, eta hori da ezagutzen den azkena. 
Osasunari buruzko 10/1990 Foru Legea aldatzen duen 5/2002 Foru Legeak xedatzen duenaren arabera, plan berri bat aurkeztu aurretik, Osasun Departamentuak Nafarroako Parlamentura nahitaez igorri behar ditu aurreko planaren behin betiko ebaluazioa eta azterketa –plana amaitu eta hurrengo urteko lehen hiruhilekoan–. Era berean, ezartzen du Gobernuak, Osasun Departamentuak proposaturik eta Nafarroako Osasun kontseiluak txostena eman ondotik, osasun plana Nafarroako Parlamentura igorriko duela, eztabaidatu eta onesteko, indarra duen plana amaitzen den urtearen barruan. 
Hori dela-eta, honako erabaki-proposamen hau aurkezten dugu: 
· Nafarroako Parlamentuak Nafarroako Gobernua premiatzen du osasun plan berri bat bidal dezala Parlamentuan eztabaidatu eta onets dadin, Foru Komunitatean indarrean dagoen legeriak ezartzen duenaren arabera. 

